
M’kwali

maki qutux ryax ka wayal squ raral, trang tehuk qu ryax ka ’0sa mgaga
ngu mrhuw Tayal. slyun nha kwara qu mrkyas ka musa tnaq ptblhuyan,
rasun nha musa tkbag mgaga. ungat ana qutux qu tlging ngasal qu mrkyas,
yasa si psgrgul musa kwara, nanak kneril ru bnkis qu sbilun nha ngasal ma.

ki’a wayal sa mkpitu ryax qu 'nusa nha Iga, kmal qutux qu betunux na
mkrkis squ yaya nya mha “yaya, una yaba qu 'nyal Iga? swa kya qu
hngyang na patus te gsyap ngasal ta pi?”’, smyuk qu yaya nya mha “nanu
ki’a yaba su la”. kmal lozi qu laqiy kneril mha “bgan saku qu pintrang ka
cyux su skun ha, ’say maku mstnaq qu lhga hkuw ?”* tuliq smayu qu yaya
nya mha “swa nanak isu hiya la, gigway iyat ywaw qu skayal su, ihi kmasuq
kmagaw qu tanux wahan nha mhngaw, suqun su lga bganay misu qu
pintrang la.” mha qu yaya nya.

ini 'rangaw kmagaw qu laqiy kneril ru misuw suqun nya, kyalun nya
loziy yaya nya mha “yaya, wayal maku suqun kmagaw la, bgan saku qu
ssyugun, aku mstnaq Ihga lkuw ?” memaw mssyuk rozig na yaya nya mha
“swa gigway yasa qu llungun su la, usa mebul gsya ha, wahan mima gba

nqu mmlikuy, mwah su Iga bganay misu la”. si balay ththiy qu lagiy nya

kneril musa mebul gsya, suqun nya ps’un qu tbaqa rngu nya mebul lga,
memaw tecikuy kmal squ yaya nya loziy mha u “aya, bgan kuzing balay qu
ssyugun hgaw, ki’a nyux zik ngasal qu yaba la “mha te ngilis qu lagiy nya
kneril. si kta nyal memaw kltak qu roziq nya smayu mha “swa su ini
p’mlikuy pi ? aki su musa mgaga uzi ru kana su ksgatu sganiy, usa mpanga
ghuniq hru bganay misu qu ptrangun su la” mha yaya nya. kmal qu lagiy
nya kneril mha “aya, ana ga aku magal tutuh maku ha, aki saku mhngaw
cikay hru hala saku mpanga ghunig wahan malah nqu mnwah mgaga la”
mha qu laqiy kneril ru wal mkura te khu.

ini lawa ktwa cyux nha “krung” qu qlu na khu, si kta wal mha “pur”
mlaka qu lagiy nya kneril, cyux pinghuyaw kmal squ babaw kayal mha
“aya! aya! nyux saku m’kwali lki, klokah mlahang qu hi su nanak la.” nanu
si pgyay ru ini pbzinah la.

nanu yani qu pingzyuwan kinmhgan ka wayal m’kwali qu lagi kneril

ma.

